
आपका स्वास्थ्य: थैलेसीमिया की विलक्षणता होने
का अर्थ यह है कि शायद कभी किसी हल्की

रक्ताल्पता (एनीमिया) को छोड़कर, आपको कोई

स्वास्थ्य समस्या होने की संभावना न के  बराबर है। पर

हो सकता है कि उसे ग़लती से आयरन की कमी से

होने वाला एनीमिया समझ लिया जाए। अपनी स्थिति

को जानने से यह सुनिश्चित किया जा सकता है कि

आपको ग़लत निदान (रोग-पहचान) या उपचार न

मिले।

आपका परिवार: यदि आपमें थैलेसीमिया विलक्षणता

है, तो इसका यह अर्थ है कि आपके  परिवार में

थैलेसीमिया वंशानुगत है, और इसलिए आपके  माता-

पिता व संबंधियों को भी परीक्षण करवाना चाहिए।

आपकी संतानें: यदि आप और आपकी पत्नी/

आपके  पति, दोनों में थैलेसीमिया विलक्षणता है, तो

इस बात का एक बढ़ा हुआ जोखिम (हर गर्भावस्था में

25%) मौजूद है कि 

अपनी स्थिति जानना निम्नलिखित के  लिए अत्यंत
महत्वपूर्ण है: अपनीअपनीअपनी

स्थिति जानें:स्थिति जानें:स्थिति जानें:
थैलेसीमिया विलक्षणता क्या होती है? 

थैलेसीमिया, जिसे भूमध्यसागरीय रक्ताल्पता भी कहते हैं,
वंशानुगत रक्त विकारों का एक समूह है जिसमें लाल रक्त
कोशिकाओं में ऑक्सीजन ले जाने वाले हीमोग्लोबिन
नामक प्रोटीन का उत्पादन घट जाता है। 

थैलेसीमिया के  दो प्रकार होते हैं; एल्फा (α-) और बीटा
(β-) थैलेसीमिया। थैलेसीमिया के  दो मुख्य रूप भी होते
हैं; थैलेसीमिया माइनर और थैलेसीमिया मेजर। 

थैलेसीमिया माइनर से ग्रस्त व्यक्ति, जिन्हें थैलेसीमिया
की विलक्षणता से युक्त व्यक्ति या थैलेसीमिया के
वाहक भी कहा जाता है, सामान्यतः स्वस्थ होते हैं और
उन्हें किसी चिकित्सीय उपचार की ज़रूरत नहीं होती है।
वे कभी-कभी हल्की रक्ताल्पता (एनीमिया) का अनुभव
कर सकते हैं। 

इसके  विपरीत, β-थैलेसीमिया मेजर से ग्रस्त व्यक्ति गंभीर
और प्राणघातक रक्ताल्पता (एनीमिया) से पीड़ित होते हैं,
आम तौर पर जिसके  फलस्वरूप उनका विकास ठीक से
नहीं होता है, वे कई गंभीर स्वास्थ्य समस्याओं से घिर
जाते हैं, और यदि उपचार न मिले तो वे पूरा जीवन नहीं
जी पाते हैं।

आप कै से पता लगा सकते हैं कि आप थैलेसीमिया
वाहक हैं या नहीं?

सबसे पहले तो, आप साधारण प्रयोगशाला जाँचें करा
सकते हैं, जैसे कं प्लीट ब्लड काउंट (CBC), जो रक्त
कोशिकाओं की संख्या व उनका आकार जाँचती है। 
इसके  बाद, अधिक विशिष्ट परीक्षणों की ज़रूरत हो
सकती है, जैसे हाई परफ़ॉर्मेंस लिक्विड क्रोमेटोग्राफी
(HPLC) जो थैलेसीमिया विलक्षणता का पता लगाने
वाली एक सटीक और भरोसेमंद विधि है, और
हीमोग्लोबिन इलेक्ट्रोफोरेसिस, जिसमें रक्त में विभिन्न
प्रकार के  हीमोग्लोबिन को मापा जाता है, या फिर
आनुवंशिक परीक्षण, जो आपके  DNA की जाँच करते
हैं। इन सभी को करने के  लिए बस थोड़ा सा रक्त देने की
ज़रूरत होती है!

अपनी थैलेसीमिया स्थिति का पता लगाना आसान है!

किसी विशेष रूप से प्रशिक्षित स्वास्थ्य देखभाल पेशेवर को
परिणामों का मूल्यांकन करना चाहिए और आपकी स्थिति
व आपके  विकल्पों के  बारे में आपको उपयुक्त मार्गदर्शन
देना चाहिए।

और जानकारी के  लिए आप यहाँ आ सकते हैं
www.thalassaemia.org.cy

पता लगाने के  लिए आज ही परीक्षण
कराएँ!

क्या आप थैलेसीमिया वाहक हैं? 
अपनी विलक्षणता की स्थिति जानना क्यों
महत्वपूर्ण है?

Global Distribution of Pathological
Hemoglobin Disorders

Source: WHO, 1996

क्या आपने थैलेसीमिया के  बारे में सुना है? यदि नहीं, तो
शायद आपको यह जानकर आश्चर्य होगा कि यह आपकी
सोच से कहीं अधिक आम है।

क्या आप जानते हैं कि एक आकलन के  अनुसार दुनिया
की 1.5% से भी अधिक जनसंख्या थैलेसीमिया
विलक्षणता की वाहक है? 

दुनिया के  कई इलाक़ों में, लोग थैलेसीमिया विलक्षणता
के  वाहक होते हैं, वहीं कई अन्य इलाक़ों में स्थानीय
जनसंख्या में वाहकों का प्रतिशत 20% से भी अधिक हो
सकता है।

बहुत सारे वाहक विशेष रूप से भूमध्य सागर के  इर्द-गिर्द
के  देशों से आते हैं, जिनमें सायप्रस, ग्रीस, इटली, लेबनान,
सीरिया, मिस्र व अन्य उत्तरी अफ़्रीकी देश, मध्य-पूर्व,
नामतः अरबी प्रायद्वीप, ईरान, इराक़, अफ़ग़ानिस्तान,
दक्षिण-पूर्व एशिया जैसे थाइलैंड, बांग्लादेश, मालदीव, और
पश्चिमी प्रशांत जैसे चीन, मलेशिया, फिलीपींस आदि
शामिल हैं।

थैलेसीमिया एक वंशानुगत स्थिति है; इसका यह अर्थ है कि
यह माता-पिता, जो दोनों वाहक होते हैं, से उनकी संतानों
को मिलती है। तथाकथित “थैलेसीमिया विलक्षणता” के
वाहकों को अपने पूरे जीवन में किसी उपचार या हस्तक्षेप
की ज़रूरत आम तौर पर नहीं पड़ती है।

असल में, थैलेसीमिया विलक्षणता के  10 में से लगभग
8 वाहकों को इसके  बारे में तब तक ज्ञात या संदेह तक
नहीं होता है जब तक वे कु छ विशिष्ट रक्त परीक्षण नहीं
करवा लेते हैं।

यदि माता और पिता, दोनों ही β-थैलेसीमिया विलक्षणता
के  वाहक हों, तो हर गर्भावस्था में इस बात की 25%
संभावना होती है कि उनकी संतान को उन दोनों से यह
स्थिति विरासत में मिलेगी और वह β-थैलेसीमिया मेजर से
ग्रस्त होगी, जो इस रोग का सबसे गंभीर रूप है।

ऐसे में, उस संतान को आजीवन चिकित्सीय देखरेख की
ज़रूरत होगी जिसमें रक्ताधान (ख़ून चढ़ाना), आयरन
कीलेशन थेरेपी (शरीर से अतिरिक्त आयरन निकालने की
चिकित्सा) और बहुविषयक देखभाल शामिल हैं।

थैलेसीमिया की
विलक्षणता कोई रोग

नहीं है।



यदि आपमें
थैलेसीमिया की
विलक्षणता है, तो
इसका यह अर्थ है कि
आपमें उन दोषी जीन
में से एक जीन है
जिनके  कारण यह
विकार होता है, पर
आप स्वयं

थैलेसीमिया से ग्रस्त
नहीं हैं।


